
Аçунилле кун-çуллă эс, профессор,

Утатăн вăл пилленĕ çул-йĕрпех!

Вĕрентĕн-ӳсрĕн хутсăр-кĕнекесĕр,

Халь — кĕнекеçĕ эс, аçу пекех.



Салтак-аçу ачасемпе çӳренĕ,

Ларттарнă шкул, вĕрентнĕ саспалли.

Паян эс ху — шкулсен тĕрĕслекенĕ,

Санра çăмăлланать аçу алли.



Ĕçчен салтак шăпиллĕ эс, профессор,

Пыратăн пархатарлă çул-йĕрпе.

Ăс-хакăл тӳпине çĕнсе илмесĕр

Вĕçертмĕн алла илнĕ чĕлпĕре.



Эпин, этем ĕçчен ятне ямасть-тĕк,

Ашшĕ ятне ямасть-тĕкки этем —

Ун пек çынна Çĕршывăмăр хаваслĕ,

Тăван чĕлхе те парĕ вут-хĕлхем.

  